ՀԻՄՆԱՎՈՐՈՒՄ
<<ՄՈԲԻԼ-ԹԻՎԻ>> ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՎՏԱՆԳԱՎՈՐ ԹԱՓՈՆՆԵՐԻ ՎԵՐԱՄՇԱԿՄԱՆ, ՎՆԱՍԱԶԵՐԾՄԱՆ, ՊԱՀՊԱՆՄԱՆ, ՓՈԽԱԴՐՄԱՆ ԵՎ  ՏԵՂԱԴՐՄԱՆ  ԼԻՑԵՆԶԻԱ  ՏԱԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՄԱՅԻՍԻ 21-Ի N 558-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ>>

ՈՐՈՇՄԱՆ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2009 թվականի մայիսի 21-ի <<ՄՈԲԻԼ-ԹԻՎԻ>> սահմանափակ պատասխանատվությամբ ընկերությանը  վտանգավոր թափոնների վերամշակման գործունեության լիցենզիա տալու մասին>> թիվ 558-Ա որոշմամբ տրվել է վտանգավոր թափոնների վերամշակման լիցենզիա` օգտագործված անվադողերը վերամշակելու համար (լիցենզիա N 4):

<<Լիցենզավորման մասին>> Հայաստանի Հանրապետության օրենքում փոփոխություններ և լրացումներ կատարելու մասին>> Հայաստանի Հանրապետության 2010 թվականի դեկտեմբերի 8-ի  օրենքի համաձայն թափոնների վերամշակման, վնասազերծման, պահպանման, փոխադրման և տեղադրման գործունեության տեսակները համախմբվել են մեկ լիցենզավորման ենթակա գործունեության տեսակում: 


Նույն Օրենքի 9-րդ հոդվածի 1-ին մասի համաձայն` լիցենզավորման ենթակա այն գործունեության տեսակները, որոնք սույն Օրենքն ուժի մեջ մտնելու պահին գործողության մեջ են գտնվել և սույն օրենքով տվյալ գործունեության տեսակները համախմբվել են մեկ լիցենզավորման ենթակա գործունեության տեսակում, սույն օրենքի ուժի մեջ մտնելուց հետո 6-ամսյա ժամկետում ենթակա են վերաձևակերպման: Օրենքը ուժի մեջ է մտել 2011 թվականի հունվարի 1-ից և <<ՄՈԲԻԼ-ԹԻՎԻ>> ՍՊ ընկերությունը բաց է թողել Օրենքով սահմանված վերաձևակերպման 6-ամսյա ժամկետը: 
Նշվածից ելնելով, ընկերությունը դիմել է ՀՀ կառավարություն բանեցված անվադողերի վերամշակում իրականացնելու համար վտանգավոր թափոնների վերամշակման, վնասազերծման, պահպանման, փոխադրման և տեղադրման գործունեության լիցենզիա ստանալու համար և պարտավորվում է նոր լիցենզիա ստանալու դեպքում դիմել ՀՀ կառավարությանն իրեն տրված N 4 լիցենզիան ուժը կորցրած ճանաչելու համար:
Հայաստանի Հանրապետության կառավարության 2003 թվականի հունվարի 30-ի` «Հայաստանի Հանրապետությունում վտանգավոր թափոնների վերամշակման, վնասազերծման, պահպանման, փոխադրման և տեղադրման գործունեության լիցենզավորման կարգը հաստատելու մասին» N 121-Ն որոշման հավելվածի 12-րդ կետի համաձայն  միջգերատեսչական հանձնաժողովը լիցենզավորող մարմին է ներկայացրել փորձաքննական եզրակացություն՝ տվյալ հայտատուի` վտանգավոր թափոնների վերամշակման, վնասազերծման, պահպանման, փոխադրման և տեղադրման գործունեությամբ զբաղվելու նպատակահարմարության վերաբերյալ:
2. Առաջարկվող կարգավորման բնույթը

Օրենսդրության պահանջների կատարման ապահովման նպատակով <<ՄՈԲԻԼ-ԹԻՎԻ>>  ՍՊԸ գործունեության իրավական ապահովումը:

3. Նախագծի մշակման գործընթացում ներգրավված ինստիտուտները, 
անձինք և նրանց դիրքորոշումը

<<ՄՈԲԻԼ-ԹԻՎԻ>> սահմանափակ պատասխանատվությամբ ընկերությանը վտանգավոր թափոնների վերամշակման, վնասազերծման, պահպանման, փոխադրման և տեղադրման լիցենզիա տալու և Հայաստանի Հանրապետության կառավարության 2009 թվականի մայիսի 21-ի N 558-Ա որոշումն ուժը կորցրած ճանաչելու մասին>> Հայաստանի Հանրապետության կառավարության որոշման նախագիծը մշակվել է ՀՀ բնապահպանության նախարարության աշխատակազմի վտանգավոր նյութերի և թափոնների քաղաքականության բաժնի կողմից:
4. Ակնկալվող արդյունքը

Սույն որոշման ընդունումը կնպաստի Հայաստանի Հանրապետությունում վտանգավոր թափոնների վերամշակման, վնասազերծման, պահպանման, փոխադրման և տեղադրման գործունեության հետ կապված հարաբերությունների իրավական կարգավորմանը:

ՏԵՂԵԿԱՆՔ

<<ՄՈԲԻԼ-ԹԻՎԻ>> սահմանափակ պատասխանատվությամբ ընկերությանը վտանգավոր թափոնների վերամշակման, վնասազերծման, պահպանման, փոխադրման և տեղադրման լիցենզիա տալու և Հայաստանի Հանրապետության կառավարության 2009 թվականի մայիսի 21-ի N 558-Ա որոշումն ուժը կորցրած ճանաչելու մասին>> Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
<<ՄՈԲԻԼ-ԹԻՎԻ>> սահմանափակ պատասխանատվությամբ ընկերությանը վտանգավոր թափոնների վերամշակման, վնասազերծման, պահպանման, փոխադրման և տեղադրման լիցենզիա տալու և Հայաստանի Հանրապետության կառավարության 2009 թվականի մայիսի 21-ի N 558-Ա որոշումն ուժը կորցրած ճանաչելու մասին>> Հայաստանի Հանրապետության կառավարության որոշման ընդունման կապակցությամբ ՀՀ պետական բյուջեի ծախսային մասում փոփոխություն չի նախատեսվում, իսկ եկամտային մասում սպասվում են ավելացումներ:   

